
				এই পাতাটির মুদ্রণ সংশোধন করা প্রয়োজন। 
পাত্রের শরীরে ক্যাটালেপসী উৎপাদন
ক্রমে ক্রমে খুব শক্ত হইয়া উঠিতেছে,—ক্রমে ক্রমে খুব শক্ত— আরও শক্ত হইয়া উঠিভেছে। ইহা এখন লোহার শলার মত শক্ত হইয়া খাড়া থাকিবে এবং যতক্ষণ আমি তোমাকে উহা নরম ও শিথিল করিতে না বলিব, তভক্ষণ উহা লোহার শলার মত শক্ত হইয়া দাড়াইয়া থাকিবে এবং কিছুতেই নরম হইয়া পড়িয়া যাইবে না। শক্ত হচ্ছে—শক্ত হচ্ছে-আরও শক্ত হচ্ছে—খুব শক্ত হচ্ছে ; এখন ইহ লোহার শলার মত খুব শক্ত হইয়া দাড়াইয়া থাকিবে এবং কিছুতেই শিথিল হইয়া পড়িয়া যাইবে না।” কয়েকবার এইরূপ আদেশ প্রদান ও তৎসঙ্গে কয়েকটি স্পর্শমুক্ত নিম্নগামী পাস দিলেই, উহ। অত্যন্ত শক্ত হইয়া উৰ্দ্ধবাহুর” ন্যায় দাড়াইয়া থাকিবে । এই হাতখানাকে উক্তাবস্থায় ৫৭ মিনিট রাখার পর, আদেশ দিয়া উহাকে পূর্বের ন্তায় শিথিল করিয়া দিবে। সম্মোহনবিৎ ইচ্ছা করিলে ক্রমে ক্রমে তাহার অপর হাত ও পা গুলিও উক্তাবস্থায় আনয়ন করিতে পারে।
পূর্ণক্যাটালেপসীঃ-কাৰ্য্যকারক পাত্রেরশরীরেপূর্ণ ক্যাটালেস্সী উৎপাদনের চেষ্টা পাইবার পূৰ্ব্বে, তাহাকে শোওয়াইবার জন্ত নিম্নোক্ত প্রণালীতে ছুইখান চেয়ার স্থাপন করিয়া রাখিবে। পাত্রের পায়ের গোড়ালীর অৰ্দ্ধ ফুট উপর হইতে কাধ পৰ্য্যন্ত স্থান যতদূর, ততদূরে ঘরের মেঝেতে, পরস্পর বিপরীতাভিমুখী করিয়া দুইখানা শক্ত চেয়ার স্থাপন করিবে। ঐ চেয়ার দুই খানার হেলান দিবার কাষ্ঠখণ্ডের উপর দুইটি ছোট বালিশ স্থাপন করিবে এবং দুইটি যুবককে ঐ চেয়ার দুই খানার উপর ঘোড় সওয়ারের ন্যায় পরম্পর মুখামুখী হইয়া বসিতে বলিবে ।

